Plakkermens
Deur my stukkies plastiek

en staal

skroei die yl windjie van

transvaal.
Teen die reën het ek die genade

van plastieke en pale en drade.
Ek huil in my hande
oor die werk van skande
want op deurnat grondvloere

pyn ek na oop lande.

So droewig my huisie
geryg langs die krom straat

en selfs treurig die wysie

wat my hi-fi nou praat.

Soos enige ander vrou

wens ek hom te behou
tog telkens onttrek hy

so pynlik soos nou.

